
В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ


Со Законот за  управување со кризи („Сл. весник на РМ“ бр. 29/05) се уредува системот за управување со кризи во Република Македонија, и тоа: организацијата и функционирањето, одлучувањето и употребата на ресурсите, комуникацијата, координацијата и соработката, процена на загрозеноста на безбедноста на Републиката, планирањето и финансирањето, како и други прашања поврзани со системот за управувањето со кризи.


Законот е неколку пати изменуван и дополнуван. Измените и дополнувањата се објавени во „Службен весник на Република Македонија“ бр.  36/11 и 41/14.


Тргнувајќи од фактот дека Република Македонија е современа демократска држава, која се определила за членство во ЕУ и НАТО сите изменувања и дополнувања во законот за управување со кризи кој е во надлежност на Центарот за управување со кризи ги имплементираат позитивните искуства со праксата на земјите кои веќе ги поминале тие процеси.

Со изменувањата и дополнувањата на Законот за управување со кризи извршено е усогласување со други закони, но и со законодавството на земјите членки на НАТО алијансата. Изменувањата и дополнувањата на Законот за управување со кризи претставуваат и рефлексија на современите текови на општественото живеење.


Со измените и дополнувањата на законот вршени се усогласувања и со други закони-  Пр. Законот за административните службеници.


Целта е да се усогласи Законот со Законот за катастар на недвижности.

II. ЦЕЛИ, НАЧЕЛА И ОСНОВНИ РЕШЕНИЈА

Целта на предложеното дополнувања на Законот за управување со кризи е усогласување со Законот за катастар на недвижности поточно со членот 20 од Законот за изменување и дополнување на Законот за катастар на недвижности („Сл. весник на РМ) бр. 11/14), со кој е додаден нов член 141-в. 

Според членот 141-в став 1, судовите, министерствата, органите на државната управа, единиците на локалната самоуправа, нотарите, извршителите и сите други субјекти со пренесени јавни овластувања, сите исправи кои содржат правен основ врз основа на кој се врши запишување во катастарот на недвижности, заедно со пријавите на запишување и доказот за платен надоместок, се должни по електронски пат да ги достават до Агенцијата.

Наведените дополнувања во законскиот текст се слика на настанатата потреба со реалните состојби. 
Предлогот на закон за дополнување на Законот за управување со кризи се заснова врз истите начела на кои е заснован Законот за управување со кризи.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Предлогот на законот за дополнување на Законот за управување со кризи нема да предизвика фискални импликации врз Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ НА ОДДЕЛНИ СУБЈЕКТИ

Со спроведувањето на одредбата на Предлогот на законот за дополнување на Законот за управување со кризи не се предизвикуваат дополнителни материјални обврски за одделни субјекти. 

Предлог на Закон 

за дополнување на Законот за управување со кризи

Член 1


Во Законот за управување со кризи („Службен весник на Република Македонија“ бр. 29/05, 36/11 и 41/14), по членот 37-а се додава но член 37-б, кој гласи:

„Член 37-б


Центарот, сите исправи кои содржат правен основ врз основа на кој се врши запишување во катастарот на недвижности, заедно со пријавите за запишување и доказот за платен надоместок ги доставува по електронски пат до Агенцијата за катастар на недвижности.


Агенцијата за катастар на недвижности е должна по службена должност да изврши прибележување на актите од ставот 1 на овој член во јавната книга за запишување на правата на недвижностите.“

Член 2

Овој закон влегува во сила осмиот ден од денот на објавувањето во „Службен весник на Република Македонија“.

О Б Р А З Л О Ж Е Н И Е

на Законот за дополнување на Законот за управување со кризи
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОНОТ ЗА ДОПОЛОНУВАЊЕ НА ЗАКОНОТ ЗА УПРАВУВАЊЕ СО КРИЗИ

Агенцијата за катастар на недвижности достави Информација за листата на закони кои треба да се изменат со цел да се обезбеди електронско поврзување  на институциите со Агенцијата за катастар на недвижности. Во листата на предложени закони се наоѓа и Законот за управување со кризи.


Со предложеното дополнување  по членот 37-а се додава нов член 37-б со кој Центарот, сите исправи кои содржат правен основ врз основа на кој се врши запишување во катастарот на недвижности, заедно со пријавите за запишување и доказот за платен надоместок ги доставува по електронски пат до Агенцијата за катастар на недвижности.


Во предложеното дополнување се дава обврска и за Агенцијата за катастар на недвижности, која е должна по службена должност да изврши прибележување на актите со кои Центарот се стекнува со правото на користење на одредена недвижност во јавната книга за запишување на правата на недвижностите.“

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во предложените одредба ја отсликуваат потребата од изменување и дополнување на Законот за управување со кризи. 

.

III.    ПОСЛЕДИЦИ КОИ ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Дополнувањето на законот е усогласување со Законот за катастар на недвижности. Со предложеното  дополнување се дава обврска и за Агенцијата за катастар на недвижности за прибележување на правото во јавната книга за запишување на правата на недвижностите.
ОДРЕДБА НА ПОСТОЈНИОТ ТЕКСТ НА  ЗАКОН ВО КОЈ АСЕ ДОДАВА НОВ ЧЛЕН

V. КОМУНИКАЦИЈА, КООРДИНАЦИЈА 

И СОРАБОТКА 

Член 37 

Заради преземање на мерки и активности за превенција и рано предупредување, како и справување со појавени ризици, опасности, кризи, кризни состојби, несреќи и катастрофи сите учесници во системот на управување со кризи во согласност со законите и другите прописи се должни да обезбедат континуирана и меѓусебна комуникација, координација и соработка за прибирање на податоци и информации, нивна анализа, доставување и информирање за ризиците и опасностите кои можат да ја загрозат безбедноста на Републиката. 

Учесниците во системот на управување со кризи едновремено се должни и континуирано да комуницираат, да доставуваат податоци и информации и да соработуваат и по потреба и на начин утврдени со овој и друг закон и своите активности да ги координираат со Центарот. 

Владата со уредба ги утврдува оперативните постапки за меѓусебната комуникација, координација, соработка и постапување на субјектите во системот за управување со кризи.

  Член 37-а


За реализирање на активностите од членот 37 став 1 на овој закон, Центарот

организира и развива Географски информациски систем.


За потребите на Географскиот информациски систем сите учесници во системот за управување со кризи се должни без надоместок до Центарот да ги доставуваат и разменуваат сите податоци, мапи, снимки, слики и останати релевантни материјали во електронска форма.“

Член 38 

Заради рано предупредување, односно следење на состојбата, навремено идентификување на појавите и процесите кои се ризици и опасности по безбедноста на Републиката и/или кои можат да доведат до кризна состојба и заради известување на учесниците во системот на управување со кризи и на населението преку Центарот за управување со кризи, се организира известување и тревожење. 

